
SARS e hlola ntwa e makgotleng kgahlano le molefalekgetho ya 
hlokang boikarabelo 
 
Tshwane, 24 Phupu 2023 – Khomishenara ya Ditshebeletso tsa Lekgetho tsa Afrika 
Borwa (SARS) o ananetse kahlolo ya Lekgotla le Phahameng la Maipiletso, moo le 
qheletseng ka thoko, ho akareditswe le ditjeo, boipiletso bo habedi ba Karolo ya 
Gauteng la Lekgotla le Phahameng, Pretoria (nyewe ya nomoro ya 543/2021); le ya 
Karolo ya KwaZulu-Natal ya Lekgotla le Phahameng, Pietermaritzburg (nyewe ya 
nomoro ya 409/2022).  
 
Ya pele e ne e le boipiletso kgahlano le taelo ya ho phethelwa e ileng ya dihuwa 
kgahlano le moipiletsi, PFC Properties (Pty) Ltd (PFC), mme nyewe ya hlolwa ke 
SARS, Lekgotleng le Phahameng la Pretoria. Boipiletso ba bobedi bo ne bo le 
kgahlano le taelo ya Lekgotla le Phahameng la Pietermaritzburg, moo ho neng ho 
qhelelwa ka thoko kopo ya hore PFC e be tlasa pholoso ya kgwebo.  
 
Taba e neng e le pela SCA e ne e le hore na boitshwaro ba PFC le batshepuwa ba 
De Robillard Family Trust ka ho etsa kopo ya pholoso kgwebo, na e ne e le tshebediso 
e mpe ya metjha ya lekgotla na. SCA e boletse hore kopo eo e ne e sa lokela hore e 
nkelwe hloohong ka lebaka la tshebediso ya yona ho tse mabapi le tshebediso e mpe. 
Lekgotla le boletse hore kopo ya pholoso ya kgwebo e ne e le meritaoke. 
 
Ka lebaka la seo, kopo ya pholoso ya kgwebo e ne e ka se fanyehe kopo ya 
likhwideishene hobane enwa wa pele o ne a nkga lefotha tabeng tsa tshebediso e 
mpe. Ho sa natswe sena,batshepuwa ba De Robillard Family Trust ba hlolehile ho tla 
ka nyewe e utlwahalang ya hore na ho ne ho na le tsela efe kapa efe e nngwe ya ho 
pholosa PFC. Thepa ya yona yohle e ne e se e rekisitswe mme e ne e lahlehetswe ke 
motheo. SCA ebile ya bolela hore taelo ya likhwideishene e ntshitsweng ke Lekgotla 
le Phahameng la Pretoria e ne e le e ka se fihlellweng. Ka lebaka la mabaka a 
behilweng, maipiletso ka bobedi a ile qhelelwa ka thoko ka ditjeo. 
 
SARS e ananela hore pholoso ya kgwebo ke mokgwa o sebetsang ka ho phethahala 
ho qoba ho putlama ha kgwebo e sebetsang hantle le ho etsa hore ikonomi e dule e 
le maemomng a matle. Ka dinako tse thata tse tjamelaneng le ikonomi, pholoso ya 
kgwebo e ba yona ntho e loketseng. 
 
Khomishenara ya SARS Mong. Edward Kieswetter o boletse hore "ke bomadimabe 
hore ba bang ba balefalekgetho ba sebedisa metjha ya pholoso ya kgwebo hampe, 
mme sena se behe ba kolotuwang ka mosing. Hangata, mokotla wa naha e ba 
lehlatsipa le ka sehloohong. SARS e tla tswela pele ho tiisa letsoho le ho se qeaqee 
ha metjha ena ya pholoso ya kgwebo e sebediswa hampe le ho beha mokotla wa naha 
ka mosing. Ntle le ho potapota re tla ema kgahlano le dikopo tse jwalo tsa tshebediso 
e mpe". 
 
SARS e keke ya phutha matsoho ha balefalekgetho ba hlekefetsa metjha ya Molao 
wa Dikhampani le ho etsa tse sa lokang ho nonyetsa SARS mabapi le se lokelang ho 
leshwa mokotleng wa naha. Meralo efe kapa efe e radilweng ka hloko ya ho se lefe 
makgetho e tla lwantshuwa ka thata.  
 



Ka mehla SARS e tla sebetsa ka tsela e tlang ho tshehetsa kgolo ya ikonomi le e tlang 
ho theha menyetla ya mesebetsi. Moo, le ka lebaka la eng kapa eng moo dikgwebo di 
sa sebetsang ka ho phethahala le moo di sa etseng phaello, mokgathatema ka mong 
ya motjheng ona o na le boikarabelo ba ho sebetsa ka tsela e profeshanele le ho hloka 
leeme kapa hona ho inkela diqeto kgahlano le mang kapa mang ya kolotuwang. 
 
Ho fumana lesedi le fetang lena, ka kopo ikopanye le SARSMedia@sars.gov.za  

